
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
ললিতাসুন্দরী।


হেরিয়াছ নীলময়ী যমুনার কূল,

হেরিয়াছ ব্রজবালা বিরহ ব্যাকুল।

হায় রে প্রদোষে শুনি মুরলীর ধ্বনি,

চেয়েছে চপলচিতে চপল রমণী;

বলেছে তোমারে অস্ত যাইতে সুন্দরী,—

“চলে যাও, দিনকর, এস, বিভাবরি!”





২


হেন ভাগীরথীতীর, এ হেন সময়,

মুঙ্গের কানন শোভে প্রমোদ-নিলয়;

নন্দন-সুন্দর সেই কানন ভিতরে

ধীরে ধীরে একাকিনী ললিতা বিহরে।

বিলোল-লোচনা বালা ষোড়শী রূপসী,

হায় রে ভূতলে যেন উদিয়াছে শশী।

মধুর ত্রিদিব রূপ, মধুর নয়ন,

কেমন মধুর, মরি, সহাস আনন!

সে মধুর রূপ যা'র মন আলো করে,

ভাগ্যধর সেই থাকে প্রফুল্ল অন্তরে!



দেখিতে উজল, যথা গিরিরাজ-বালা

ভবেশ-ভাবিনী, করে পারিজাত-মালা,

		 এই পাতা শেষ সম্পাদিত হয়েছে ১৪:৪১টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

